
ՀՀ կողմից վավերացված և ուժի մեջ մտած բնապահպանական կոնվենցիաների իրականացման ուղղությամբ 2011թ. առաջին կիսամյակում ՀՀ բնապահպանության նախարարության կողմից իրականացված միջոցառումների կատարման ընթացքի վերաբերյալ  

«Կլիմայի փոփոխության մասին» ՄԱԿ-ի շրջանակային կոնվենցիա 
1) Գլոբալ էկոլոգիական հիմնադրամի 5-րդ փուլի համար  մշակվել  է կլիմայի փոփոխության բաղադրիչը և ներկայացվել  ԳԷՀ ազգային համակարգողին` այն ԳէՀ-5-ի ազգային փաթեթում ընդգրկելու նպատակով:
2) ՄԱԶԾ գրասենյակի հետ համատեղ մշակված «Բույսերի գենետիկական ռեսուրսների կառավարման ռազմավարության մշակում   Հայաստանում կլիմայի փոփոխությունից ագարակային տնտեսությունների խոցելության նվազեցման համար» ծրագրային հայտը հավանության է արժանացել «Պարենի և գյուղատնտեսության համար բույսերի գենետիկական ռեսուրս​ների միջազգային համաձայնագրի» քար​տու​ղարության կողմից հաստատումը ակնկալվում է սույն թվականի օգոստոսին: 
3) ՄԱԶԾ գրասենյակի և Երևանի քաղաքապետարանի հետ համատեղ մշակվել է ԳԷՀ-5 ֆինանասվորման հայտ էներգաարդյուվետ լուսավորության համակարգերի խթնաման համար: Ներկայացվել է ԳԷՀ ազգային համակարգողին:

4) Ընթացքի մեջ է ԳԷՖ-ի կողմից ֆինանսավորված «Կլիմայի փոփոխության հետևանքների նկատմամբ Հայաստանի լեռնանտառային էկոհամակարգերի հարմարվողականության բարձրացում» ծրագիրը: Շարունակվել է անտառվերականգնման երեք պիլոտային ծրագրերի իրականացումը Գորիսի ու Կապանի անտառտնտեսություններում և «Արևիկ» ազգային պարկում:  Սյունիքի մարզի տեղական հեռուստաընկերությունների կողմից հեռարձակվել է Ծրագրի շրջանակներում նկարահանված անտառային հրդեհների խնդիրների վերաբերյալ վավերագրական ֆիլմը: Մշակվել են դաշտերում գյուղատնտեսական մնացորդների ու թափոնների հրկիցման ինչպես նաև կամավոր հրշեջ շարժման վերաբերյալ միջազգային փորձը արտացոլող վերլուծական նյութերը: Երևանի ու Սյունիքի մարզի կրթահաստատություններում կազմակերպվել է հանրային իրազեկման բարձրացման 15 միջոցառում: 
5) Շրջա​կա մի​ջա​վայ​ր և անվ​տան​գութ​յուն» նախաձեռնության շրջանակներում շարունակվել է ՄԱԶԾ/ԳԷՖ «Հա​րա​վա​յին Կով​կասում կլիմայի փոփոխության տարածաշրջանային ազդեցությունների հետազոտություն» ծրագրի ուսումնասիրությունները կլի​մա​յի փո​փո​խութ​յան միասնական սցենարի կազմմանը և մի շարք ոլորտներում կլի​մա​յի փո​փո​խութ​յան հետևանքով խոցելիության նվազեցմանը: 
6) ՄԱԿ-ի Զարգացման Ծրագրի և Գլոբալ Էկոլոգիական Ֆոնդի կողմից ֆինանսավորվող «Հայաստան. քաղաքային ջեռուցման և տաք ջրամատակարարման էներգաարդյունավետության բարձրացում» ծրագրի  շրջանակներում կատարվել են հետևյալ աշխատանքները.
· Մշակվել է «Մինչև 5.8 ՄՎտ դրվածքային հզորությամբ պինդ, հեղուկ և գազային վառելիքով աշխատող կաթսայատների վնասակար նյութերի արտանետումների հաշվարկի մեթոդական ցուցումներ» գերատեսչական ակտի նախագիծը: Սահմանված կարգով նրան ընթացք տալու համար այն ներկայացվել է ՀՀ էներգետիկայի և բնական պաշարների նախարարություն: 
·  «Էներգասպառող սարքերի և սարքվածքների էներգախնայողության պիտակավորման կարգը հաստատելու մասին» ՀՀ կառավարության որոշման նախագիծը, որը ներկայացվել էր ՀՀ էներգետիկայի և բնական պաշարների նախարարություն, ներկայումս ներկայացվել է ՀՀ կառավարության հաստատմանը: 
· Եվրոպական տեխնիկական հանձնաժողովի կողմից սահմանված բնակելի շենքերի էներգատարության և էներգաարդյունա​վե​տու​թյան 7 ստանդարտները ներկյացվել են Ստանդարտացման տեխնիկական հանձնաժողովին հաստատման համար: 

· Ավարտվել են ՀՀՇՆ II-7.61-96 «Շի​նա​րա​րա​կան կլիմայա​բանություն» նորմերի վերամշակման աշխատանքները,  համաձայն ՀՀ Կառավարության 2010թ. մայիսի 6-ի թիվ 17 «Քաղաքաշինական, նորմատիվա-տեխնիկական փաստաթղթերի համակարգի հայեցակարգին հավանություն տալու մասին» որոշման և «Քաղաքաշինության մասին» ՀՀ օրենքի 10.1 և 16 հոդվածների: Ստացվել են մասնագիտական կազմակերպությունների կարծիքները: Վերամշակված նորմը կներկայցի հաստատման ըստ կարգի:

· ՀՀ աշխատանքի և սոցիալական հարցերի նախարարության առաջարկով նախաձեռնվել է 5 սոցիալական հաստատություններում արևային ջրատաքացուցիչների տեղադրում.   Սյունիքի մարզի Քաջարան քաղաքի համայնքային մանկապարտեզ, Կապան քաղաքի երեխաների խնամքի ու պաշտպանության հաստատու​թյուն,Երևան քաղաքի երեխաների խնամքի և պաշտպանության No2 գիշերօթիկ հաստատություն, Արմավիրի մարզի Ոսկեհատ գյուղի մանկապարտեզ, Տավուշի մարզի Լուսաձոր գյուղի կոոպերատիվ խոհանոց:

· Վերակառուցվել է  Երևան քաղաքի Երեխաների խնամքի և պաշտպանության N1 գիշերօթիկ հաստատության կաթսայատունը:   Կառուցվել է «Հոգեբուժական բժշկական կենտրոն» ՓԲԸ-ի նարկոլոգիական կլինիկայի ջերմամատակարարման համակարգը: 

· «Քեմպ Վենչուրս» ՊԲԸ տնօրինության խնդրանքով «Դիլիջանի միջազգային դպրոց» նախագծի էներգամատակարարման համակարգի ջերմապոմպային տարբերակի նախնական տնտեսական հիմնավորման լրամշակված տարբերակի պատրաստում և ներկայացում ՊԲԸ-ի ղեկավարությանը: 

7) Շարունակվում են «Շենքերի էներգետիկ արդյունավետության բարձրացում» ՄԱԶԾ-ԳԷՖ/00059937 ծրագրի շրջանակներում իրականացվող աշխատանքները  
8) Շարունակվում է  Համաշխարհային բանկի կողմից իրականացվող  «Էլեկտրամատակարարման հուսալիության  և էներգախնայողության ծրագիրը», որի շրջանակներում իրականացվել է մի շարք վարչական շենքերի էներգետիկ աուդիտ և Մասիսի հիվանդանոցի էներգախնայողության ծրագրի գնահատումը: ԳԷՀ-4 ֆինանսական աջակցության հայտի ներկայացումը հետաձգվել է ՀՀ կառավարության կողմից վարկային համաձայանգրի չստորագրման հետևանքով:

9) Ընթացքի մեջ են Կլիմայի փոփոխության մասին կոնվենցիայի Կիոտոյի արձանագրության մաքուր զարգացման մեխանիզմով (ՄԶՄ) հաստատված նախագծերը, մասնավորապես`

· ՄԶՄ միջազգային գործադիր մարմնի կողմից հաստատվել են «Նուբարաշենի կոշտ կենցաղային թափոնների աղբավայրից կենսագազի ստացման ու էլեկտրաէներգիայի արտադրության» Մաքուր զարգացման մեխանիզմով նախագծի արտանետումների սերտիֆիկացված կրճատումները (ԱՍԿ-եր) առաջին 8 ամսվա կտրվածքով: Կրճատումները կազմել են 12022 տոննա CO2-ի համարժեք:  Սահմանված կարգով այդ կրճատումները (ԱՍԿ-երը) գրանցվել են Կլիմայի փոփոխության  կոնվենցիայի քարտուղարության գրանցամատյանում, ինչպես նաև փոխանցվել և գրանցվել են ճապոնական կողմի` «Շիմիզու» կորպորացիայի գրանցամատյանում: 

·  ՀՀ բնապահպանության նախարարության կողմից քննարկվել և հաստատվել է «Հայաստանի Հանրապետությունում Կասկադ-Կրեդիտ փոքր հիդրոէլեկտրակայանների համախմբված ծրագրիր»-ի նախագծային փաստաթուղթը:  

· ՀՀ բնապահպանության նախարարությունում քննարկման ընթացքում են. «Գեղարոտ» փոքր հիդրոէներգետիկ նախագիծ Հայաստանում» ՄԶՄ նախագծային փաստաթուղթը, և «Հեղնաջուր փոքր ՀԷԿ ՄԶՄ ծրագիր» ՄԶՄ նախագծային փաստաթուղթը:

10) Հայաստանի Հանրապետության պատվիրակությունը մասնակցել է կոնվենցիայի Կողմ երկրների  օժանդակ մարմինների մի շարք հանդիպումների: 
 «Օզոնային շերտի պահպանության մասին» Վիեննայի կոնվենցիա և «Օզոնային շերտը քայքայող նյութերի վերաբերյալ» Մոնրեալի արձանագրություն 

1) 2010թ. կտրվածքով հավաքագրվել են հանրապետությունում օզոնային շերտը քայքայող նյութերի գործածման վերաբերյալ տվյալները: Դրանք վերլուծվել  և սահմանված կարգով ներկայացվել են Կոնվենցիայի և Արձանագրության Քարտուղարություն: 
2)  Հիդրոքլորֆտորածխածինների արագացված փոխարինման վերաբերյալ Արձանագրության Կողմերի որոշման կատարման նպատակով «Հիդրոքլորֆտորածխածինների փոխարինման ծրագրի մշակում» ծրագիրը արժանացել է Արձանագրության շրջանակներում գործող Բազմակողմանի Հիմնադրամի հավանությանը: Ներկայումս ծրագիրը ՄԱԿ-ի զարգացման ծրագրի կողմից նախապատրաստվում է ստորագրման համար: 
3) Մասնակցություն 2011թ. մայիսի 9-ից 13-ը «Օզոնային շերտը քայքայող նյութերի մասին» Մոնրեալի արձանագրության Կողմ երկրների Եվրոպայի և Կենտրոնական Ասիայի տարածաշրջանային ցանցի հերթական հանդիպնամը (Բելգրադ, Սերբիա), որտեղ քննարկվել են երկրների կողմից Արձանագրությամբ ստանձնած պարտավորությունների կատարման հետ կապված խոչընդոտները, դրանց վերացման հնարավոր ուղիները և մշակվել է 2011-2012թթ.համար ցանցի աշխատանքային ծրագիրը:
«Մեծ հեռավորությունների վրա օդի անդրսահմանային աղտոտման մասին» կոնվենցիա
1) 2010թ. կտրվածքով գնահատվել են արտանետումների քանակները` կոմունալ սեկտորից, ներկերի օգտագործումից, գյուղատնտտեսական սեկտորից Կոնվենցիայի քարտուղարություն ներկայացնելու նպատակով:

2) Լրացվել է  Հունգարիայի  /Եվրամիության այժմյան նախագահող երկիրը/ կողմից  «Թթվայնեցման, էվտրոֆիկացիայի և գետնամերձ օզոնի դեմ պայքարի մասին», «Ծանր մետաղների մասին» և «Կայուն օրգանական աղտոտիչների մասին» արձանագրությունների վավերացման և վերանայման հետ կապված խնդիրների վերաբերյալ կազմված հարցաթերթիկը և ներկայացվել քարտուղարություն:

3) Մասնակցություն Կոնվենցիայի ստրատեգիաների և վերլուծության աշխատանքային խմբի  բյուրոյի  և նստաշրջանի աշխատանքներին:

4) Նախապատրաստվել և քարտուղարություն են  ներկայացվել    «Թթվայնեցման, էվտրոֆիկացիայի և գետնամերձ օզոնի դեմ պայքարի մասին» և «Ծանր մետաղների մասին» արձանագրությունների հավելվածների վերանայման առաջարկություններ:

«Կենսաբազմազանության  մասին» կոնվենցիա 
1) Մշակվել և շահագրգիռ կողմերի քննարկման է ներկայացվել.

· «Էրեբունի» պետական արգելոցի սահմանների նկարագիրը, հատակագիծը, տարածքի չափը հաստատելու և հողերի նպատակային նշանակությունը փոփոխելու մասին» ՀՀ կառավարության որոշման նախագիծը,

· «Արփի լիճ» ազգային պարկի սահմանների նկարագիրը, հատակագիծը, տարածքի չափը հաստատելու և հողերի նպատակային նշանակությունը փոփոխելու մասին» ՀՀ կառավարության որոշման նախագիծը,

· «Սևանա լճում արդյունագործական ձկնորսության կարգը հաստատելու մասին» ՀՀ կառավարության որոշման նախագիծը,

·  «Սևանա լճի էկոհամակարգերի վերականգնման, պահպանության, վերարտադրման և օգտագործման միջոցառումների 2012 թվականի տարեկան ծրագիրը հաստատելու մասին»  ՀՀ կառավարության արձանագրային որոշման նախագիծը,

· «Զիկատար» Պետական արգելավայի  ուսումնական կենտրոնի կառավարման պլանի նախագիծը,

· «Գենետիկորեն ձևափոխված օրգանիզմների գործածության մասին» ՀՀ օրենքի նախագիծը,

· «Բնապահպանական իրավախախտումների հետևանքով կենդանական և բուսական աշխարհին պատճառված վնասի հատուցման սակագների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծը:

2) Կենսաբազմազանության համաշխարհային օրվա /մայիսի 22-ին/ կապակցությամբ ՀՀ գիտությունների ազգային ակադեմիայի հետ համատեղ կազմակերպվել է Հայաստանի Կարմիր գրքի շնորհանդես, որին մասնակցել են ՀՀ վարչապետ` Տ.Սարգսյանը, ՀՀ բնապահպանության նախարար` Ա. Հարությունյանը,  ՀՀ ԳԱԱ նախագահ, ակադեմիկոս    Ռ. Մարտիրոսյանը և ԳԱԱ վարչակազմի այլ ներկայացուցիչներ, ՄԱԿ-ի Զարգացման Ծրագրի մշտական ներկայացուցիչ` Դ. Գերչեևան,  ՀՀ բնապահպանության նախարարության վարչակազմի և աշխատակազմի, միջազգային և հասարակական կազմակերպությունների, ԳԱԱ գիտահետազոտական ինստիտուտների և գիտական կենտրոնների և ԶԼՄ-րի ներկայացուցիչներ: Կարմիր գրքի կազմման աշխատանքներին ակտիվ մասնակցության համար  ՀՀ Վարչապետ Տ. Սարգսյանը  հուշամեդալներով պարգեվատրեց  ՀՀ ԳԱԱ բուսաբանության ինստիտուտի  և ՀՀ ԳԱԱ կենանաբանության և հիդրոէկոլոգիայի գիտական կենտրոնի տնօրեններին, իսկ ՀՀ ԳԱԱ և Երևանի պետհամալսարանի մի շարք գիտաշխատողներին շնորհվեց Հայաստանի Հանրապետության բնապահպանության նախարարու​թյան «Բնապահպանության բնագավառում նշանակալի ավանդի համար» գերատեսչական ոսկե մեդալ:

3)  IUCN TEMATEA ծրագրի շրջանակներում Հայաստանում կենսաբազմազանությանն առնչվող բնապահպանական բազմակողմանի համաձայնագրերի համակարգված և  բարելավված իրականացման համար կատարվել է բնության հատուկ պահպանվող տարածքների վերաբերյալ առկա նյութերի գույքագրում և ոլորտի  ուժեղ ու թույլ կողմերի վերլուծություն: Դրանց հիման վրա, օգտագործելով TEMATEA տիպային մոդուլը, մշակվել են առաջարկություններ` ազգային օրենսդրության, քաղաքականության և ծրագրերի միջոցով ԲՀՊՏ-րում պահպանության և կառավարման հետ կապված գործողությունները առավել արդյունավետ և համակարգված իրականացման նպատակով: Բոլոր պատրաստված փաստաթղթերը քննարկվել են «Կենսաբազմազանությանն առնչվող կոնվենցիաների համակարգված իրականացման տիպային մոդուլներ` Հայաստանի հատուկ պահպանվող տարածքների համար» աշխատանքային սեմինարի ընթացքում:
4) ՀՀ բնապահպանության նախարարի հրամանով ստեղծված աշխատանքային խմբի կողմից կատարվում է «Բնության հատուկ պահպանվող տարածքների մասին» ՀՀ օրենքի վերանայում և լրամշակում, ինչը իրավական հիմքեր կսեղծի  կենսաբազմազանության բարելավված  in-situ պահպանության համար:

5) WWF-ի  հայկական գրասենյակի կողմից մշակվել է «Խոշոր կաթնասունների մոնիթորինգ Հայաստանում» ծրագիրը, որը «Խոսրովի անտառ» պետական արգելոցում, «Զանգեզուր» պետական արգելավայրում և  «Արևիկ» ազգային պարկում ներդնելու նպատակով  ԲՀՊՏ-րի անձնակազմի համար  կազմակերպվել են դասընթացներ:

6) Իրականացվել է «Շիկահող ծրագրի իրագործելիության հետազոտություն» ծրագիրը, որը նպատակաուղղված է «Շիկահող» պետարգելոցի հիմքի վրա կենսալորտային պահպանավայրի հիմնման համար նախադրյալների ստեղծմանը: Ծրագրի իրականացման ընթացքում հարավային Սյունիքում  կատարվել է բնապահպանական և սոցիալ-տնտեսական իրավիճակի գնահատում և վերլուծություն, կենսաբազմազանության և շրջակա միջավայրին  սպառնացող գործոնների բացահայտում, Շիկահող ծրագրի տարածքների /այդ թվում ազդեցության գոտու/ նախնական որոշում:

7) «Սևանա լճի շրջակայքում նոր անտառաշերտերի հիմնում» ծրագրի շրջանակներում որոշվել են Սևան ազգային պարկի Վարդենիսի, Վարդենիկի, Մարտունու և Նորատուսի մասնաճյուղերի անտառային շերտերի ստեղծման համար հնարավոր տարածքները /մոտ 800 հեկտար/: Կատարվել է այդ տարածքների չափագրում և GIS համակարգով քարտեզների պատրաստում:   Մշակվել են տնկման սխեմաները և կատարվել է ծառաթփատեսակների ընտրություն և պահանջվող տնկանյութի քանակության հաշվարկում, ոռոգման հնարավորությունների բացահայտում:

8) «Հայաստանի պահպանվող տարածքների համակարգի զարգացում» ծրագրի շրջանակներում պատրաստվել է «Պետական արգելավայրերի վերաբերյալ համայնքների իրազեկվածության մակարդակի ուսումնասիրություններ» զեկույցը:
9) Ընթացքի մեջ են «Արփի լիճ» Ազգային պարկի պահպանման գոտում ներառված համայնքների համար առաջնահերթ փոքր ծրագրերի մշակման և իրականացման հետ /տեղական անասնաբուծության և մսի մշակման բարելավում, մեղվաբուծության աջակցություն, խմելու ջրի մատակարարում և այլն/ կապված աշխատանքները:

10) FLEG-ICARE ծրագրի շրջանակներում պատրաստվել է «Հայաստանի գյուղական բնակչության վրա անտառների շահագործման անկայուն գործելակերպի և ապօրինի հատումների սոցիալ-տնտեսական ազդեցության գնահատում» զեկույցը:

«Կենսաանվտանգության մասին Կարթագենյան արձանագրություն 

Շարունակվում են «Գենետիկորեն ձևափոխված օրգանիզմների գործածության մասին» ՀՀ օրենքի նախագծի մշակման աշխատանքները: Այն շուտով կներկայացվի շահագրգիռ կողմերի կարծիքին:

«Անապատացման դեմ պայքարի մասին» կոնվենցիա 

1) Նախապատարաստական աշխատանքներ են տարվում Հայաստանում անապատացման դեմ պայքարի գործողությունների ազգային ծրագիրը վերանայելու և համապատասխանեցնելու ՄԱԿ-ի Անապատացման դեմ պայքարի 10-ամյա ռազմավարության հետ: 

2) Մասնակցություն ս/թ փետրվարի 16-ից մինչև 25-ը Բոնն /Գերմանիա/ կայացած ՄԱԿ-ի «Անապատացման դեմ պայքարի» կոնվենցիայի իրականացումը ուսումնասիրող կոմիտեի /CRIC/ 9-րդ և գիտության ու տեխնոլոգիաների կոմիտեի /CST/ 2-րդ հատուկ նստաշրջանների, ինչպես նաև Կոնվենցիայի Կենտրոնական և Արևելյան Եվրոպայի տարածաշրջանի կողմ երկրների ազգային համակարգողների նստաշրջանի աշխատանքներին: 
3) Ներկայացվել է տեղեկատվություն Հայաստանում ՄԱԿ-ի անապատացման դեմ պայքարի Կոնվենցիայի  իրականացման,  «ՄԱԿ-ի ԵՏՀ-ի տարածաշրջանի պետությունների բնապահպանության նախարարների 7-րդ համաժողովի հետ կապված 2007-2011թթ. Նախարարական զեկույցի պատրաստման համար ՄԱԿ-ի անապատացման դեմ պայքարի Կոնվենցիայի շրջանակներում ոլորտի զարգացման ծրագրերի, Կոնվենցիաների պարտականությունների իրականացում առաջարկված ծրագրերի շրջանակներում` Երկրի ռազմավարությունը, նպատակները և առկա մարտահրավերները ազգային մակարդակում` հողերի դեգրադացիայի վերաբերյալ և այլն:
4) Ներկայացվել է առաջարկություն ԳԷՀ-ի «Ազգային փաթեթի  կառուցվածքի» նախագծի «Անապատացման դեմ պայքարի կոնվենցիայի ծրագրային ուղղությունները» բաժնում:
«Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին կոնվենցիա (CITES)» 
1) քննարկվել է թվով 10 իրավաբանական  և մեկ ֆիզիկական անձանց կողմից ներկայացված  ընդհանուր թվով 26 հայտեր և տրամադրվել են ՍԻԹԵՍ-ով կարգավորման ենթակա վայրի կենդանիների արտահանման և վերարտահանման 203 թույլտվություններ (հավաստագրեր), այդ թվում.

· թառափազգիների (Acipenser Baerii) թվով 187 արտահանման և 16 վերարտահանման թույլտվություններ(հավաստագրեր),

· սողունների (Iguana iguana և Boa constrictor) թվով 2 արտահանման թույլտվություններ(հավաստագրեր): 

2) մշակվել և նախարարությունում քննարկվել է «Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին» կոնվենցիայով կարգավորման ենթակա վայրի կենդանիները և բույսերը, դրանց մասերն ու ածանցյալները Հայաստանի Հանրապետության տարածքից արտահանելու և Հայաստանի Հանրապետության տարածք ներմուծելու թույլտվությունների (հավաստագրերի) տրամադրման համար անհրաժեշտ փաստաթղթերն էլեկտրոնային համակարգի միջոցով ներկայացնելու կարգը: 

 «Միջազգային  կարևորության խոնավ տարածքների մասին, հատկապես որպես ջրաթռչունների բնակավայր» Ռամսարի կոնվենցիա  

3) Ղեկավարվելով Ռամսարի կոնվենցիայի  2-րդ հոդվածի 1-ին կետից և Հայաստանի Հանրապետության կառավարության 2007 թվականի հունվարի 25-ի «Խոր Վիրապ» պետական արգելավայր ստեղծելու և Հայաստանի Հանրապետության կառավարության 2002 թվականի մայիսի 30-ի N 925-Ն որոշման մեջ լրացումներ ու փոփոխություններ կատարելու մասին» N 975-Ն որոշման 1-ին կետից նախապատրաստվել է Խոր Վիրապ ջրաճահիճը, «Խոր Վիրապ» պետական արգելավայրը «Միջազգային կարևոր նշանակության խոնավ տարածքների, հատկապես ջրային թռչունների բնակավայրերի մասին» (Ռամսարի) կոնվենցիայի միջազգային նշանակության խոնավ տարածքների ցանկում  ընդգրկելու փաստաթղթերի փաթեթը (տեղեկատվական թերթիկը, քարտեզը, ուղեկցող նամակը և տեղեկանք հիմնավորումը), որը արժանացել է ՀՀ բնապահպանության նախարարության համապատասխան ստորաբաժանումների հավանությանը և 2011թ. մարտի 18-ին ներկայացվել է ՀՀ բնապահպանության նախարարի ստորագրմանը` Ռամսարի կոնվենցիայի քարտուղարություն պաշտոնապես ներկայացնելու համար:  
4) Թարմացվել և ներկայացվել են Ռամսարի քարտուղարություն «Սևանա լիճ» և «Արփի լիճ» միջազգային կարեվոր նշանակություն ունեցող խոնավ տարածքների (Ռամսարի տարածքների) տեղեկատվական թերթիկները և քարտեզները:
5) «Խոսրովի անտառ» պետական արգելոց» ՊՈԱԿ-ի մասնագետների հետ համատեղ ուսումնասիրվել է «Խոր Վիրապ» պետական արգելավայրի էկոլոգիական վիճակը: Նշվել է, որ ջրի մակարդակի իջնելու պատճառով զգալիորեն նվազել է տարածքում բնադրվող թռչունների տեսակային կազմը և ընդհանուր քանակը: Տեղական և միջազգային մասնագետների հետ քննարկվում են տարածքի ջրամատակարարման բարելավմանը ուղղված հնարավոր տեխնիկական միջոցառումները և ֆինանսային աղբյուրները: 
6) Հայաստանի ներկայացուցիչը մասնակցել է 2011թ. մարտի 5-7-ը Իրանում (Թեհրան, Ռամսար) կայացած Ռամսարի կոնվենցիայի ստորագրման 40-րդ տարեդարձին նվիրված ժողովին:
7) Նախապատրաստվում է Ռամսարի ազգային զեկույցը Կողմ երկրների 11-րդ ժողովին (Բուխարեստ, Ռումինիա, 2012թ. հունիսի 19-26), որը պետք է ներկայացվի Ռամսարի քարտուղարություն մինչև 2011թ. սեպտեմբերի 15-ը: 
«Եվրոպայի վայրի բնության և բնական միջավայրի պահպանության մասին» Բեռնի կոնվենցիա  

1) Կոնվենցիայի շրջանակներում Եվրահանձնաժողովի ֆինանսական աջակցությամբ իրականացվում է Հայաստանում Բնապահպանական Հատուկ Հետաքրքրություն ներկայացնող պոտենցիալ տարածքների` Էմերալդ ցանցի (Emerald Network) նույնականացման 2009-2011թթ. Եվրախորհրդի և Եվրահանձնաժողովի համատեղ ծրագիրը, 

2) Ըստ Կոնվենցիայի քարտուղարության ձևաչափի` ներկայացվել է սեղմ զեկույց ընթացիկ աշխատանքների վերաբերյալ,
3) Կազմակերպվել է հանդիպում Կոնվենցիայի քարտուղարության տեխնիկական փորձագետի և   «Էմերալդ ցանցի   /Emerald Network/ ձևավորման» ազգային թիմի հետ` 2011թ.-ի համար նախատեսված աշխատանքների լուսաբանման նպատակով,
4) Ըստ Կոնվենցիայի քարտուղարության ձևաչափի` Կոնվենցիայի ինվազիվ տեսակների փորձագետների խմբի աշխատանքների շրջանակներում ներկայացվել է զեկույց Հայաստանում ինվազիվ բուսական և կենդանական տեսակների ուսումնասիրության վերաբերյալ,
5) Ըստ Կոնվենցիայի քարտուղարության ձևաչափի` Կոնվենցիայի ներքո գործող «Կենսաբազմազանության և կլիմայի փոփոխության փորձագետների» աշխատանքային խմբի շրջանակներում և Կոնվենցիաների միջև համագործակցության զարգացման նպատակով մշակվում է զեկույց Հայաստանում կլիմայի փոփոխության և կենսաբազմազանության ադապտացիոն միջոցառումների ռազմավարության վերաբերյալ:

6) Մասնակցություն Կոնվենցիայի ներքո գործող «Ինվազիվ տեսակների» փորձագետների խմբի Մալթայում  կայացած հանդիպմանը և փորձագետների խմբի աշխատանքների շրջանակներում ներկայացվել է զեկույց ՙՙԿլիմայի փոփոխության և Հայաստանում ինվազիվ բուսական և կենդանական տեսակների հետագա տարածվածության հետագա կանխատեսումների վերաբերյալ ազգային զեկույց:
«Վտանգավոր թափոնների անդրսահմանային փոխադրման և դրանց հեռացման նկատմամբ հսկողություն սահմանելու մասին» Բազելի կոնվենցիա 

1) վտանգավոր թափոնների էկոլոգիապես անվտանգ կառավարման նպատակով իրականացվել է ՀՀ տարածքում առաջացած արտադրության և սպառման թափոնների պետական հաշվառում, ներմուծվող, արտահանվող, տարանցիկ փոխադրվող թափոնների նկատմամբ հսկողություն,
2) մշակվում է «Պոլիքլորացված բիֆենիլներ պարունակող թափոնների կառավարման ուղեցույցը»,

3) մշակվել և հաստատվել է «Ոչ պիտանի պեստիցիդների գործածության կանոնները հաստատելու մասին» ՀՀ կառավարության 2011 թվականի փետրվարի 17-ի N195 -Ն որոշումը:

«Արդյունաբերական վթարների անդրսահմանային ներգործության մասին» կոնվենցիա 
1) Իրականացվել է տեղեկատվության փոխանակում Կոնվենցիայի քարտուղարության հետ,
2) մասնակցություն «Արդյունաբերական վթարների անդրսահմանային ներգործության մասին» կոնվենցիայի Օգնության ծրագրի շրջանակներում  ԱԵԿԿԱ և ՀԱԵ երկրների համար ս.թ. մայիսի 4-6-ը Բրատիսլավայում /Սլովակիա/ կայացած սեմինարին, որը նվիրված էր Ռազմավարական մոտեցման իրականացման ցուցանիշների և չափորոշիչների ծանոթացմանը, որոնց կիրառմամբ Օգնության ծրագրում մասնակցող երկրի կողմից պետք է կատարվի Կոնվենցիայի իրականացման ինքնագնահատում:
«Կայուն օրգանական աղտոտիչների մասին» Ստոկհոլմի կոնվենցիա 
1) մշակվում է «Պոլիքլորացված բիֆենիլներ պարունակող թափոնների կառավարման ուղեցույցը»,

2) մշակվել և հաստատվել է «Ոչ պիտանի պեստիցիդների գործածության կանոնները հաստատելու մասին» ՀՀ կառավարության 2011 թվականի փետրվարի 17-ի N195 -Ն որոշումը, 

3) ՄԱԿ-ի արդյունաբերության զարգացման կազմակերպության /UNIDO/ հետ համատեղ իրականացվում է «Հայաստանի Հանրապետությունում ՊՔԲ և այլ կայուն օրգանական աղտոտիչներ /ԿՕԱ/ պարունակող թափոնների էկոլոգիապես կայուն կառավարում, տեխնիկական աջակցություն ԿՕԱ-ների համար» ծրագիրը, որի նպատակն է պոլիքլորացված բիֆենիլներ /ՊՔԲ/ պարունակող յուղերի և ժամկետանց թունաքիմիկատների ոչնչացման հիմնախնդրի լուծումը: 
4) Ծրագրի շրջանակներում ս/թ մարտի 24-ին Երևանում միջազգային փորձագետի մասնակցությամբ կայացավ «Առկա լավագույն մեթոդներ և բնապահպանական գործունեության լավագույն փորձ (BAT/BAP) կայուն օրգանական աղտոտիչներ հանդիսացող թափոնների հեռացման համար» սեմինար, որի ընթացքում քննարկվեցին և որոշվեցին պոլիքլորացված բիֆենիլներ /ՊՔԲ/ պարունակող յուղերի և սարքավորումների էկոլոգիապես անվտանգ ոչնչացման եղանակները: 

5) Ս/թ մայիսի 26-27-ը Երևանում ՄԱԿ-ի շրջակա միջավայրի ծրագրի (UNEP) ֆինասական աջակցությամբ կայացավ «Կայուն օրգանական աղտոտիչների մասին» Ստոկհոլմի կոնվենցիայի ցանկում 9 նոր կայուն օրգանական աղտոտիչների ներառման հարցերին նվիրված սեմինար, որն մասնակցեցին միջազգային 2 փորձագետներ և շահագրգիռ կողմերի ներկայացուցիչները:

6) «Քիմիական նյութերի միջազգային կառավարման ռազմավարական մոտեցումներ» (ՔՆՄԿՌՄ) գործընթացի շրջանակներում`

· ս/թ փետրվարի 24-25-ը Երևանում կազմակերպվեց «Քիմիական նյութերի ռիսկի գնահատման ուսուցում» թեմայով մեկնարկային սեմինար, որին մասնակցեցին երեք միջազգային փորձագետներ և շահագրգիռ նախարարությունների ներկայացուցիչները 

· թարգմանվել և տպագրման է նախապատրաստվում «Քիմիական նյութերի միջազգային կառավարման ռազմավարական մոտեցումներ» (ՔՆՄԿՌՄ). Քիմիական նյութերի ոլորտում կառավարման վերաբերյալ ՔՆՄԿՌՄ Միջազգային կոնֆերանսի տեքստեր և բանաձևեր» ձեռնարկը: 

7) Հյուսիսատլանտյան Դաշինքի /ՆԱՏՕ/ հետ համատեղ իրականացվում է «Հայաստանի Հանրապետությունում ժամկետանց թունաքիմիկատների հաշվառում, մոնիթորինգ և վերլուծություն` դրանց էկոլոգիապես անվտանգ հեռացման նպատակով» ծրագիրը, որի շրջանակներում ՆԱՏՕ-ի կողմից Հայաստանի Հանրապետությանը կտրամադրվի ժամանակակից սարքավորում` քիմիական լաբորատորիա ստեղծելու և շրջակա միջավայրի օբյեկտներում և կենսամիջավայրում կայուն օրգանական աղտոտիչների պարունակության անալիտիկ հետազոտությունների և փաստացի մակարդակների ուսումնասիրման նպատակով:

«Միջազգային առևտրում առանձին վտանգավոր քիմիական նյութերի և պեստիցիդների վերաբերյալ նախնական հիմնավորված համաձայնության ընթացակարգի մասին» Ռոտերդամի կոնվենցիա

Կոնվենցիայի քարտուղարության հետ իրականացվել է տեղեկատվության փոխանակում նախնական հիմնավորված համաձայնության ընթացակարգի գործողությանը ենթարկվող նյութերի ցանկում նոր պեստիցիդների և վտանգավոր քիմիական նյութերի ընդգրկման վերաբերյալ:
«Անդրսահմանային ենթատեքստում շրջակա միջավայրի վրա ազդեցության գնահատման մասին» Էսպոի կոնվենցիա

1. Հայաստանում ատոմակայանի նոր էներգաբլոկի կառուցման նախագծի հետ կապված անդրսահմանային գործընթացի շրջանակներում  իրականացվել են մի շարք աշխատանքներ` նամակագրություն կոնվնենցիայի քարտուղարության, ՄԱԿ-ի ԵՏՀ քարտուղարի, ՀՀ արտաքին գործերի  և էներգետիկայի և բնական պաշարների նախարարությունների հետ, պատրաստվել են համապատասխան տեղեկատվական փաթեթներ, կազմակերպվել են   բանակցություններ: 
2. Իրականացվել են մի շարք նախապատրաստական աշխատանքներ կապված ս/թ հունիսի 20-ից 23-ը Ժնևում կայացած ՄԱԿ-ի ԵՏՀ  «Անդրսահմանային ենթատեքստում շրջակա միջավայրի վրա ազդեցության գնահատման մասին» կոնվենցիայի անդամ երկրների 5-րդ նստաշրջանին ՀՀ պատվիրակության մասնակցության հետ:

«Շրջակա միջավայրի հարցերի առնչությամբ տեղեկատվության հասանելիության, որոշումների ընդունելու գործընթացին հասարակայնության մասնակցության և արդարադատության մատչելիության մասին « Օրխուսի կոնվենցիա /ՕԿ/
Իրականացվել են մի շարք նախապատրաստական աշխատանքներ կապված ՄԱԿ-ի ԵՏՀ «Շրջակա միջավայրի հարցերի առնչությամբ տեղեկատվության  հասանելիության, որոշումներ ընդունելու գործընթացին  հասարակայնության մասնակցության և արդարադատության մատչելիության մասին» Օրհուսի կոնվենցիայի անդամ երկրների 4-րդ նստաշրջանին ՀՀ պատվիրակության մասնակցության հետ:

